
śrī kālabhairavāṣṭakaṃ 
 
dēvarāja-sēvyamāna-pāvanāṃghri pankajaṃ 

vyālayagna-sūtramindu-śēkharaṃ kṛpākaram ।   
nāradādi-yōgivṛndya-vanditaṃ digaṃbaraṃ 

kāśikā-purādhi-nātha kālabhairavaṃ bhajē ॥      1 
 

bhānukōṭi-bhāsvaraṃ bhavābdhi-tārakaṃ paraṃ 

nīlakanṭha mīpsitārtha dāyakaṃ trilōchanam । 
kālakāla-maṃbujākṣa-makṣaśūla makṣaraṃ 

kāśikā-purādhi-nātha kālabhairavaṃ bhajē ॥      2 
 

śūlaṭaṃka-pāśadanḍa-pāṇi-mādikāraṇaṃ 

śyāmakāya-mādidēva-makṣaraṃ nirāmayam । 
bhīma-vikramaṃ prabhuṃ vichitra tānḍava priyaṃ 

kāśikā-purādhi-nātha kālabhairavaṃ bhajē ॥      3 
 

bhukti-mukti-dāyakaṃ praśasta-chāru-vigrahaṃ 

bhakta-vatsalaṃ sthiraṃ samasta-lōka vigraham ।  
nikvaṇan-manōgna-hēma-kiṃki-ṇīla-satkaṭiṃ   

kāśikā-purādhi-nātha kālabhairavaṃ bhajē ॥      4 
 

dharma-sētu-pālakaṃ tvadharma-mārga-nāśakaṃ   

karma-pāśa-mōchakaṃ suśarma-dāyakaṃ vibhum । 
svarṇa-varṇa kēśa-pāśa śōbhitāṃga nirmalaṃ 

kāśikā-purādhi-nātha kālabhairavaṃ bhajē ॥      5 
 

ratna pādukā prabhābhi-rāma pāda-yugmakaṃ 

nitya-madvitīya-miṣṭa-daivataṃ niraṃjanam । 

mṛtyu-darpa-nāśanaṃ karāḻa-daṃṣṭra  bhūṣaṇaṃ 

kāśikā-purādhi-nātha kālabhairavaṃ bhajē ॥      6 
 

aṭṭahāsa bhinna padma-jānḍa kōśa santatiṃ 

dṛṣṭi-pāta-naṣṭa papa-jāla mugra śāsanam । 
aṣṭa-siddhi dāyakaṃ kapāla-mālikā-dharaṃ 

kāśikāpurādhi-nātha kālabhairavaṃ bhajē ॥       7 
 

bhūta-saṃgha nāyakaṃ viśāla-kīrti-dāyakaṃ 

kāśi-vāsi-lōka puṇya-pāpa śōdhakaṃ vibhum ।  
nīti-mārga-kōvidaṃ purātanaṃ jagatpatiṃ 

kāśikā-purādhi-nātha kālabhairavaṃ bhajē ॥      8 
 

kālabhairavāṣṭakaṃ paṭhaṃti yē manōharaṃ 

gnāna-mukti sādhakaṃ vichitra puṇya-vardhanam । 
śōka-mōha-lōbha-dainya-kōpa-tāpa nāśanaṃ   

tē prayānti kālabhaira-vānghri-sannidhiṃ dhruvam ॥     9 
 
 
 
 
 
 
 
 

॥ iti śrīmad śankarāchārya bhagavataḥ kṛtau 

 śrī kālabhairava aṣṭakaṃ saṃpūrṇam ॥ 

 


